საქართველოს ფინანსთა მინისტრის

ბრძანება №575
2011 წლის  14   ნოემბერი
ქ. თბილისი

„მიმდინარე კონტროლის პროცედურების ჩატარების, სასაქონლო-მატერიალურ ფასეულობათა ჩამოწერის, საგადასახადო დავალიანების გადახდევინების უზრუნველყოფის ღონისძიებების განხორციელების, სამართალდარღვევათა საქმის წარმოების წესის დამტკიცების თაობაზე“ საქართველოს ფინანსთა მინისტრის 2010 წლის 31 დეკემბრის №994 ბრძანებაში  ცვლილების შეტანის თაობაზე
„ნორმატიული აქტების შესახებ“ საქართველოს კანონის მე-20 მუხლის მე-4 პუნქტის შესაბამისად, ვბრძანებ:

მუხლი 1. „მიმდინარე კონტროლის პროცედურების ჩატარების, სასაქონლო-მატერიალურ ფასეულობათა ჩამოწერის, საგადასახადო დავალიანების გადახდევინების უზრუნველყოფის ღონისძიებების განხორციელების, სამართალდარღვევათა საქმისწარმოების წესის დამტკიცების თაობაზე“ საქართველოს ფინანსთა მინისტრის 2010 წლის 31 დეკემბრის №994 ბრძანებით (სსმ III, 31.12.2010, №172, მუხლი 2552) დამტკიცებულ წესში შეტანილ იქნეს შემდეგი ცვლილება:

1. 32-ე მუხლს დაემატოს მე-4 და მე-5 პუნქტები შემდეგი რედაქციით:

„4. სმფ-ების ჩამოწერა სრულდება:

ა)
საქონლის სრული განადგურებით;
ბ)
საქონლის პირველადი სახის შეცვლით.
5. თუ გადასახადის გადამხდელი ან ჩამოსაწერი სმფ-ის სახეობა არ მოექცევა შემოსავლების სამსახურის მიერ განსაზღვრული რისკების კრიტერიუმებში, სმფ-ების ჩამოწერის დადასტურება ხდება პირდაპირ, ადგილზე გაუსვლელად, საგადასახადო მონაცემთა ავტომატიზებული სისტემის მეშვეობით, ამ წესის 33-ე მუხლით გათვალისწინებული განცხადების მიღებიდან არა უგვიანეს მე-2 სამუშაო დღისა.”. 

2. 33-ე მუხლის: 

ა)  მე-2 და მე-3 პუნქტები ჩამოყალიბდეს შემდეგი რედაქციით:

„2. დოკუმენტის გაფორმების მიზნით, გადასახადის გადამხდელი ვალდებულია ელექტრონული განცხადებით (დანართი №23) მიმართოს საგადასახადო ორგანოს სმფ-ის ადგილმდებარეობის მიხედვით.

3. განცხადებას ელექტრონულად უნდა დაერთოს ამ მუხლის შესაბამისად შედგენილი დანართი №24.”;
    ბ)  მე-4 პუნქტის შემდეგ დაემატოს მე-5 და მე-6 პუნქტები შემდეგი რედაქციით:

„5. სმფ-ის ჩამოწერის შესახებ განცხადება სასაქონლო-მატერიალური ფასეულობების ჩამოწერის დადასტურების შესახებ (დანართი №23) ივსება შემდეგი წესით:

ა)
პირველ გრაფაში მიეთითება ჩამოსაწერი სმფ-ების ღირებულება ციფრებით და სიტყვიერად;
ბ)
მე-2 გრაფაში მიეთითება ჩამოსაწერი სმფ-ის ფაქტობრივი განთავსების ადგილი;
გ) მე-3 გრაფაში მიეთითება ამ წესის 32-ე მუხლის მე-4 პუნქტით გათვალისწინებული პროცედურის დასახელება;
დ) მე-4 გრაფაში მიეთითება სმფ-ის განადგურების ადგილი (მხოლოდ ამ წესის 32-ე მუხლის მე-4 პუნქტის ,,ა” ქვეპუნქტით გათვალისწინებულ შემთხვევაში), კერძოდ:

დ.ა)  „ნადგურდება  სხვადასხვა სახის ნარჩენების განთავსების ან განადგურებისთვის სპეციალურად მოწყობილ ადგილებში”, ან
დ.ბ)  „ნადგურდება გადასახადის გადამხდელის ტერიტორიაზე”;
ე) მე-5 გრაფაში მიეთითება აღირიცხება თუ არა განადგურებისას სმფ-ების რაოდენობა;
ვ) მე-6 გრაფაში მიეთითება შემოსავლების სამსახურის ანგარიშზე გადახდილი მომსახურების საფასურის ოდენობა;
ზ) მე-7 გრაფაში მიეთითება განმცხადებლის სახელი, გვარი და პირადი ნომერი.

6. ამ წესის 32-ე მუხლის მე-4 პუნქტის ,,ბ” ქვეპუნქტით გათვალისწინებულ შემთხვევაში სმფ-ების ჩამოწერისას, გადასახადის გადამხდელი ვალდებულია განცხადების წარდგენამდე, შესაბამისი ექსპერტის ან სპეციალისტის დასკვნის საფუძველზე, უზრუნველყოს სმფ-ების პირველადი სახის შეცვლის შედეგად არსებული ნარჩენების რაოდენობისა და ღირებულების დადგენა, რომელიც თან უნდა დაერთოს განცხადებას.”. 

3. დანართი №23 ჩამოყალიბდეს თანდართული რედაქციით: 

დანართი №23
განცხადება
სასაქონლო-მატერიალური ფასეულობების
ჩამოწერის დადასტურების შესახებ
სასაქონლო-მატერიალური ფასეულობების ჩამოწერის მიზნით კანონმდებლობის შესაბამისად წარმოგიდგენთ „სასაქონლო-მატერიალური ფასეულობების ჩამოწერის დოკუმენტს”
(ჩამოსაწერი სმფ-ების ღირებულება ციფრებით და სიტყვიერად)

	1
	


(ჩამოსაწერი სმფ-ების ფაქტობრივი განთავსების ადგილი)
	2
	


სასაქონლო-მატერიალური ფასეულობების ჩამოწერა ხორციელდება:

	3
	


(საქონლის სრული განადგურებით,  საქონლის პირველადი სახის შეცვლით)

	4
	


(სმფ-ების განადგურების ადგილი)

	5
	


(აღირიცხება თუ არა განადგურებისას სმფ-ების რაოდენობა)

(შემოსავლების სამსახურის ანგარიშზე გადახდილი მომსახურების საფასური)

	6
	


გთხოვთ, დამიდასტუროთ აღნიშნული დოკუმენტი
დანართი:
1. „სასაქონლო-მატერიალური ფასეულობების ჩამოწერის დოკუმენტი”; 

2. მომსახურების საფასურის გადახდის დამადასტურებელი დოკუმენტი;

3. შესაბამისი ექსპერტის ან სპეციალისტის დასკვნა (ამ წესის 33-ე მუხლის მე-6 პუნქტით გათვალისწინებულ შემთხვევაში).
(განმცხადებლის სახელი, გვარი, პირადი ნომერი)
	7
	


შენიშვნა: გადასახადის გადამხდელს უფლება აქვს განცხადებას და მის დანართს, აუცილებლობის შემთხვევაში, დამატებით დაურთოს სხვა ინფორმაცია.

4. 34-ე მუხლის მე-3 პუნქტი ჩამოყალიბდეს შემდეგი რედაქციით:

,,3. ამ წესის 32-ე მუხლის მე-5 პუნქტით გათვალისწინებულ სმფ-ების ჩამოწერის პირდაპირ დადასტურების შემთხვევაში, ამ მუხლით გათვალისწინებული ინდივიდუალური ადმინისტრაციულ-სამართლებრივი აქტი არ გამოიცემა.”.

5. 35-ე მუხლის მე-6 პუნქტი ამოღებულ იქნეს.

6. 37-ე მუხლის შემდეგ დაემატოს მე-4 პუნქტი შემდეგი რედაქციით:

„4. ამ წესის 32-ე მუხლის მე-5 პუნქტით გათვალისწინებულ პირდაპირ დადასტურების შემთხვევაში, გადასახადის გადამხდელის მიერ დანართი №23-ის შესაბამის განცხადებაში არასწორი მონაცემების შეტანისას დანართი №24-ით გათვალისწინებული „სასაქონლო-მატერიალური ფასეულობების ჩამოწერის დოკუმენტი“ ჩაითვლება ბათილად.”.

მუხლი 2. ეს ბრძანება ამოქმედდეს გამოქვეყნებისთანავე.

დ. გვინდაძე
3

